
Oružana pljačka banke u Mostaru: Napadači
pobjegli, nađeno zapaljeno vozilo
Uz prijetnju vatrenim oružjem, od zaštitara oteli novac prilikom polaganja u sef UniCredit banke u Dubrovačkoj ulici

Vozilo za koje se sumnja da je korišteno tokom pljačke FOTO: Hercegovinainfo

U Mostaru je u toku potraga za dvojicom zasad neidentifikovanih razbojnika, koji su u tom gradu

presreli dvojicu zaštitara prilikom polaganja novca u sef UniCredit banke, te ih, uz prijetnju

vatrenim oružjem, opljačkali.

Kako je Faktoru potvrdila glasnogovornica Uprave policije MUP-a HNK Ilijana Miloš, razbojništvo je

Policijskoj upravi Mostar prijavljeno u 15.40, a dogodilo se u Dubrovačkoj ulici, u zgradi "Mostarka". 

Napadači su bili maskirani, a od zaštitara su oteli zasad neutvrđen iznos novca, nakon čega su

pobjegli. 

Nedugo nakon toga, na području Mostara, tačnije na sporednom putu na Žovnici, pronađeno je

zapaljeno vozilo za koje se sumnja da je korišteno prilikom pljačke. 

- Policijski službenici Uprave policije MUP-a HNK poduzimaju mjere i radnje na rasvjetljavanju svih

okolnosti ovog krivičnog djela, utvrđivanju identiteta i pronalasku počinilaca, pod nadzorom

postupajućeg tužioca - kazala je Miloš.

#Mostar #pljačka #zaštitari #banka #MUP HNK

